
Khomphyutha ndi mini?
Patricia Ndlovu
Pexels; Pixabay

Tshivenḓa First paragraphs



Khomphyutha ndi mutshini une wa shuma nga
mafhungo.

Hu na tshaka ṋna dza dzikhomphyutha.
ḽeputhopho (1)

desikithopho (2)

simathifouni (3)

thebuḽethe (4)

Ni vhona mafhungo kha tshikirini (5).

Ni thaipha mafhungo kha khiibodo (6).

Ni shumisa mausu (7) u ri i ye hune na funa
hone kha tshikirini.

Ni tshimbidza mausu musi no sedza tshikirini.

Ni khetha mafhungo a re kha tshikirini na
puṱedza na kiḽika mausu nga munwe waṋu.

Khomphyutha nnzhi dza ḽeputhopho dzi na
thatshiphede (8) nṱhani ha mausu.

Ni tshimbidza munwe waṋu kha thatshiphede.

Musi ni tshi ṱoḓa u khetha mafhungo, ni puṱedza
zwiṱukunyana.

Sedzani khiibodo nahone ni wane bathoni dzi re
na:
1. maḽeḓere
2. dzinomboro
3. zwiga
Dzenedzi bathoni dzi ni thusa u thaipha
mafhungo kha khomphyutha.

Sedzani khiibodo i re kha heyi simathifouni.

Ni kona u thaipha kha tshikirini tsha
simathifouni, ni tshi shumisa magunwe aṋu.

Dziṅwe khomphyutha dzi na thatshisikirini (9).
Sa tsumbo, dzithebuḽethe na dzisimathifouni.

Ni shumisa munwe na gunwe u shuma kha
mafhungo a re kha thatshisikirini.

Musi ni tshi tshimbidza munwe na gunwe ni tshi
zwi fhandekanya, tshifanyiso tshi vha
tsihulwane.

Musi ni tshi ṱumanya munwe na gunwe zwi ita
uri tshifanyiso tshi vhe tshiṱuku.

Ri shumisa dzikhomphyutha u shuma na u
guda. Ri shumisa dzikhomphyutha u
davhidzana.

Ri shumisa dzikhomphyutha u guda na u
ḓitakadza.

Khomphyutha i dovha ya vhidzwa tshishumiswa
(device).

Ndi zwishumiswa zwifhio zwine muṱa wa haṋu
wa vha nazwo, nahone vha zwi shumisela mini?

——MbudzisoMbudziso

1. Kopani tshifanyiso nahone ni ṅwale tshine tsha
vhidzwa:
a. khiibodo. b. mausu. c. tshikirini.

2. Ni shumisa hani:
a. khiibodo? b. mausu? c. tshikirini?

3. Ndi nnyi we a tumbula khomphyutha ya u
thoma?

4. Wanani uri khomphyutha ya u thoma yo itwa lini.
5. Ri shumisa hani dzikhomphyutha u itela u

shuma?

——Heyi bugu ndi iṅwe i re kha mutevhe
wa bugu nṋa dzi ambaho nga thero ya
thekinolodzhi ya khomphyutha.

Bugu ya tshiṱori yo sikwa na u ṅwalwa sa
tshipiḓa tsha thandela ya matheriaḽa ya u
vhala ya Zenex Ulwazi Lwethu nga 2021.

